
AATTAASSSSUUTT  IINNAATTSSIISSAARRTTUUNNII  

ATASSUT / SIUMUT     UPA14/126-1 

Karl Lyberth     25.03.2014 

 

Uunga siunnersuut: Suliffeqarnermi innersuussisarneq il.il. pillugit Inatsisartut inatsisaat nr. 

xx, xx 2014-imeersoq. 

(Inuussutissarsiornermut Aatsitassanullu Naalakkersuisoq) 

 

ATASSUT-miit SIUMUT-miillu inatsisissatut siunnersuut  ataatsimoorullugu imaattumik 

oqaaseqarfigissavarput. 

Nunatsinni suliffissaaleqinerup tamatigut eqaatsumik pinasuartumillu iliuuseqarfigineqartuarnissaa 

ATASSUT-miit SIUMUT-miilu pingaaruteqarluinnartutut isigaarput. ATASSUT-miit, taamatullu 

SIUMUT-miit tunngaviatigut anguniarparput, inuiaqatigiinni innuttaasut suliffissaqartuarnissaat 

qularnaarniarlugu pisortat suleqatigiinnerat tamatigut eqaallisarlugulu ataqatigiissartuartariaqartoq. 

 

Ukiuni kingullerni aalisakkanik tunisassiorfinni sulisussanik atorfissaqartitsinermi sumiiffinni 

allaniit aggersaasoqarsinnaasarpoq, taamatut aqqutissiisoqarpoq Aningaaasanut Inatsimmiit 

immikkut innersuussiffimmit angalanermut siumut utimullu matussutissiisoqarsinnaaneranik. 

Taamaattorli pissusissamisoornerussaaq suliffissaqartitsiniarnermut susassaqarfimmit inatsimmik 

tunngaveqarluni pineqartup iliuuseqarfigalugu aaqqiiviginissaanut.   

 

Inatsisartunut tamarmiulluta ilaasortaasugut ataatsimoorluta suleriaqqinnissarput piffissanngorpoq, 

matumuunalu Naalakkersuisut suleqatiseraavut. 

Neriuppugut Naalakkersuisunut suliffissaaleqinerup akiorneqarnissaa siunertaralugu 

suliniuteqarnissamik suliakkiinerput Inatsisartuni tamarmiulluta ikioqatigiilluta 

aqqutissiuutissagipput. 

 

Innuttaasut nunatsinni sumiluunniit suliffeqalernissaminnut periarfissaat ammatinneqartuassaaq, 

aammalu arlaatigulluunniit inatsisiliornikkut taamaaqataannillu aporfilersorneqanngitsoq. 

AATTAASSSSUUTT  IINNAATTSSIISSAARRTTUUNNII  

Minnerunngitsumillu sumiiffigisami suliffissaqarnissamik periarfissaqarnerup qularnaarnissaa, 

pisortat suleqatigiinnermikkut aqqutissiuuttuassavaat.  

 

Inatsisissami maannamut ilaatigut atuutilersoq, periarfissaqalissaaq, inatsisitigut 

tunngavissinneqarluni. Taamaasiornikkut innuttaasut sumiiffimmiit, sumiiffimmut piffissami 

sivisunerusumi sivikinnerusumiluunniit suliffeqarsinnaanissamik atuisinnaanissaat 

aqqutissiuunneqassaaq. 

ATASSUT-miit SIUMUT-miillu neriuutigaarput, inatsisip atuutilerneratigut, pingaartumik 

suliffissuit eqqarsaatigalugit, sulisussaqarnikkut pitsaanerusumik periarfissaqalissasut. 

ATASSUT-miit SIUMUT-miillu inatsisissatut siunnersuut akueralugu, innersuussutigissavarput, 

aappassaaneerneqartinnagu Inuussutissarsiornermut Ataatsimiititaliami suliarineqassasoq. 

Ukiup qanoq-ilinerani suliffissaqartitsiffiusuni s.i. aalisakkanik tunisassiorfinni sulisussanik  

angallatsitsiniarnikkut siumut utimullu tapiiffiginnissinnaanerup pineqarnerani aaqqiiviginissaanut 

ATASSUT-miit SIUMUT-miillu piumassuseqarluta taperseeqataassaagut allannguutissatut 

siunnersuummut, taamaattumiillu pineqartup aappassaaneerneqarnissaanut innersuussutigissavarput 

taamatut isikkoqartillugu.   


